
ter fir Logistics a menger viregter Aarbecht
gegrénnt, ech war och President vum Cluster for
Logistics. Ech kennen dee Sujet also ganz gutt.

An Dir hutt ganz Recht, dass Létzebuerg vill doran-
ner investéiert huet an dat war och gutt esou. Mee
ech mengen, Dir musst, a mir mussen eis all
bewosst ginn, dass d’Camione muer all elektresch
fueren. Déi fuere muer net méi mat Pétrol.

B Une voix.- Richteg!

B M. Pierre Gramegna, Ministre des Finances.- Dat
ass d’Antwert op Ar Fro. A Logistiksbesoine wéerte
mer natierlech @émmer nach hunn. An et ass gutt,
dass mer do gutt opgestallt sinn, dass mer esou en
Zenter zu Beetebuerg hunn. An d’CO,-Steier ass jo
och do, fir dee ganze Processus ze beschleunegen,
dass et méi séier dozou kénnt, dass an Zukunft de
Gros vun de Camionen - an et gétt der nach net ge-
nuch um Marché, do sinn ech ganz d'accord, mee
dat kénnt alles, also, et gétt der schonn, mee se
sinn nach deier-, souwéi vun den Autoe mat
Elektresch bedriwwe sinn. An dat ass jo dat, wat
mer gdren hatten, déi Transitioun. An dofir ass et jo
inevitabel, dass de Konsum vum Diesel a vum Ben-
sinn erofgeet. Dat ass d'Politik vu ganz Europa, déi
mir och hei émsetzen.

Meng Suerg a main Defi war an ass et, och fir mai
Successeur - et ass jo bal eng Milliard, déi mer do
erakréien, wa mer alles rechnen, Bensinn, Diesel,
den Alkohol, d'Zigaretten, déi do kaaft ginn -, dass
dat némme lues a lues erofgeet, dass dat net e
Lach am Budget mécht.

Dat ass eis his elo gelongen an dat mécht mer
Freed. Ech muss lech soen, dat ass eng Gratwande-
rung, an déi ass net einfach.

B M. Fernand Etgen, Président.- Merci villmools
dem Har Finanzminister Pierre Gramegna. D'Dis-
kussioun ass elo ofgeschloss.

3. 7848 - Projet de loi portant reglement
du compte général de I'exercice 2020

ler mer zum Vott iwwert de Staatsbudget fir d’Joer
2022 an iwwert d'Programmation financiére plu-
riannuelle kommen, musse mer nach fir d'éischt de
Projet de loi 7848 iwwert de Compte général vum
Exercice 2020 diskutéieren an doriwwer ofstém-
men. An duerfir géif ech d’'Wuert un d'Madamm
Rapportrice vum Projet de loi 7848, d’'Madamm
Diane Adehm, gi fir de Rapport. Madamm Adehm,
Dir hutt d'Wuert.

Rapport de la Commission du Contrdle de I'exécu-
tion budgétaire

B Mme Diane Adehm (CSV), rapportrice.- Har Pre-
sident, Dir Dammen an Dir Haren, haut stémme mir
of iwwert d’Konte vum Joer 2020. 2020, e speziellt
Joer, e Joer, dat gepraagt ass vun der Covidkris, e
Joer, dat och gepradgt ass vun engem Lockdown
vun eiser Wirtschaft vun e puer Wochen, e Joer, an
deem d'Wirtschaft mat ugezunner Handbrems
gefuer ass, mee och e Joer, an deem ganz vill op
den Teletravail zréckgegraff gouf, wat méiglech
war, well eis Wirtschaft zu engem groussen Deel op
Servicer baséiert.

De PIB ass 2020 ém 1,3 % zréckgaangen am Ver-
glach zu 2019. Bei der Opstellung vum Budget war
d'Regierung awer nach vun engem Wuesstum vu
plus 2,4 % ausgaangen. Am Budgetsprojet, deen
den 20. Dezember 2019 gestémmt gouf, war en
Defizit virgesi vu 682 Milliounen Euro, ouni Em-
prunten. Wéi dunn d'Covidkris komm ass, huet
d'Regierung eng Partie Mesuré getraff, fir den Im-
pakt vun der Kris op sanitdrem, ekonomeschem a
sozialem Plang esou geréng wéi némme méiglech
ze halen. Dés Mesuré waren a verschiddene Geset-
zer enthalen, an zwar haaptsédchlech am Gesetz
vum 24. Juli 2020, dat e Fonds de relance et de so-
lidarité en place gesat huet, grad wéi e Régime
d'aides en faveur de certaines entreprises.

D'Gesetz vum 15. Dezember 2020 huet dem Létze-
buerger Staat et erlaabt, der Assurance maladie-
maternité déi Gelder zréckzebezuelen, déi am
Kader vun der Covidkris virgestreckt goufen. Am
Ganze waren 11,6 Milliarden Euro virgesinn, ge-
braucht goufen der schlussendlech 2,85.

Duerch dés Mesuré gouf den definitive Budget fir
d'Joer 2020 ofgednnert an den Defizit ass erop-
gaangen op 1,1 Milliard Euro respektiv op 678
Milliounen Euro no den Emprunten.

Um Enn vum Joer 2020 hunn d'Staatskonten ofge-
schloss mat engem Defizit vu ronn 3,8 Milliarden
Euro respektiv 1,98 Milliarden Euro no den Em-
prunten, dat heescht, eng Neiverschéldung vum
Staat vun 2 Milliarden Euro.

Har President, Dir frot lech elo bestémmt, firwat ech
esou op dFinanzoperatioune vum Staat gepocht
hunn. Mee et ass fir ze weisen, dass d'Covidkris e
groussen Impakt op d'Finanzsituatioun vum Létze-
buerger Staat huet. Fir der Covidkris gerecht ze ginn,
goufen d’lescht Joer am Ganze 4 Milliarden Euro
vum Staat geléint, dovunner goufen awer direkt 2
Milliarden Euro geholl, fir en Emprunt zréckzebezue-

len. D’Nettoverschéldung vum Staat ass also ém 2
Milliarden an d’'Luucht gaangen, fir Enn 2020 bei 12,6
Milliarden Euro ze leien.

Des Weidere goufen am Juni 2020 Certificats de
trésorerie erausginn, déi am Dezember 2020 zréck-
bezuelt goufen. Fir komplett ze sinn, weisen ech
drop hin, dass dés Certificats de trésorerie zu
engem negativen Zénssaz geholl gi sinn, dat
heescht, si hunn de Staat ndischt kascht.

Kucke mir awer och eng Kéier d’Einname vum
Staat. Am definitive Budget waren 20,3 Milliarden
Euro virgesinn. An de Staatskonte stinn um Enn 21
Milliarden Euro. Dést erklaert sech duerch déi 2 Mil-
liarden zousatzlechen Emprunt, déi de Staat opge-
holl huet. Op dar anerer Sdit muss een awer och
wéssen, dass d'Recettes courantes vum Staat 1,2
Milliarde méi déif si wéi virgesinn, an dést ass
haaptsdchlech op d’Moins-Recetten an de Steieren
zréckzeféieren. Esou koumen um Niveau vun der
Kierperschaftssteier 319 Millioune manner era wéi
virgesinn, um Niveau vun der Lounsteier 295 Mil-
lioune manner an um Niveau vun der TVA 278
Milliounen Euro manner, wéi am Budget fir d’Joer
2020 virgesi waren.

Komme mer zu den Depensé vum Staat. Am defini-
tive Budget waren dés op 21 Milliarden Euro geschat
ginn. Um Enn vum Joer hunn d'Ausgabe sech op 23
Milliounen Euro belaf, also 2 Milliarden Euro méi, wéi
der am Budget virgesi waren. Déi gréissten Differenz
par rapport zum Budget kénnt hei vum Fonds pour
I'emploi, wou d'lescht Joer 800 Milliounen zousatz-
lech néideg waren, fir de Chomage partiel ze
bezuelen.

Har President, de Gesetzesprojet betreffend
d'Staatskonte vun 2020 gouf den 29. Juni 2021
vum Finanzminister an der Chamber hannerluecht.
Den Avis vum Staatsrot koum de 16. Juli 2021. Den
1. Oktober 2021 huet de Finanzminister der Budgets-
kontrollkommissioun grad wéi der Budgets- a
Finanzkommissioun d'Staatskonnte vun 2020 virge-
stallt. De Rechnungshaff huet de 25. Oktober 2021
sdi Rapport iwwert d'Staatskonten 2020 der Bud-
getskontrollkommissioun virgestallt.

D'lescht Joer hate souwuel de Rechnungshaff wéi
och d’Budgetskontrollkommissioun als Recomman-
datioun geschriwwen, dass en detailléierte Suivi an
eng Evaluatioun vun de Mesuren am Kader vun der
Covidkris misste gemaach gi beim Depot vun de
Staatskonten. An deem Sénn hat d'Madamm Octavie
Modert och d'lescht Joer am Numm vun der Bud-
getskontrollkommissioun eng Motioun deposéiert,
fir d'Regierung opzefuerderen, genee dése Suivi ze
maachen. Dés Motioun gouf vun alle Parteien, déi
hei an der Chamber vertruede sinn, matgedroen.

Mir stellen haut fest, dass de Finanzminister reegel-
méisseg an de Sitzunge vun der Budgetskontroll-
kommissioun a vun der Budgets- a Finanzkommis-
sioun genee dése Suivi gemaach huet. Leider goufen
dés Informatiounen awer net am Gesetzesprojet
iwwert d'Staatskonten opgefouert, obschonns dést
d’lescht Joer an der Motioun gefuerdert gouf.
Deemno misste mir eis Recommandatioun dést Joer
vldicht nach eng Kéier widderhuelen, Har Minister,
fir dass Ar Nofollgerin dann d'ndchst Joer drun
denkt, fir dat ze maachen.

B Plusieurs voix.- Trés bien!

B Mme Diane Adehm (CSV), rapportrice.- Betref-
fend eis laangjareg Recommandatioun iwwert de
Budget pour ordre stelle mir fest, dass d'Regierung
hei ganz vill Efforten €nnerholl huet, fir den Des-
equiliber am Budget pour ordre weesentlech ze
reduzéieren.

Wat déi sougenannte ,LOLF” ugeet, ass zénter 2015
ndischt méi an deem Dossier gemaach ginn. A mir
wiere frou, wa mir eng Kéier eng definitiv offiziell
Positioun kréichen, dass déi och am Finanzmi-
nistére net méi um Ordre du jour stéing, well dat
géif et eis ndmlech erlaben, fir déi definitiv och an
eiser Kommissioun souzesoen ad acta ze leeén.

De Rechnungshaff huet wéi all Joer och d'Trans-
ferts de crédit analyséiert an huet an néng Fall fest-
gestallt, dass se net genuch justifiéiert wieren. Hei
wier et gutt, wann de Ministeren d’Reegele fir
d'Transferts de crédit nach eng Kéier géife rappe-
léiert ginn.

Och bei de Spezialfonge gouf et verschidde Chan-
gementer am Joer 2020. Esou gouf de Fonds de
réserve pour la crise per modifizéiert Gesetz vum
20. Dezember 2019 an de Fonds de rééquilibrage
budgétaire émgeédnnert. De Fonds spécial de sou-
tien au développement du logement gouf per
Gesetz vum 25. Méaerz 2020 geschaf. An duerch
d'Gesetz vum 24. Juli 2020 gouf de Fonds de
relance et de solidarité geschaf. D’Einname vun de
Spezialfonge waren 1,39 Milliarde méi héich wéi
am Budget virgesinn an d'Ausgabe waren 903 Mil-
lioune méi héich wéi virgesinn. Zu de Spezialfongen
ass ze bemierken, dass d'Presentatioun dovunner
sech iwwert déi lescht Jore verbessert huet.

Als lescht Recommandatioun bleift nach émmer de
Fait opstoen, dass net definitiv gekldert ass, ob
d'Autorisatioun, déi an engem Budgetsjoer virge-

sinn ass, fir en Emprunt ze maachen, sech just op
dat Kalennerjoer bezitt oder ob de Staat dés Autori-
satioun ka vun engem Joer op dat anert mat
weiderhuelen.

Als leschte Punkt wéilt ech nach op den Avis vum
Staatsrot agoen. De Staatsrot huet nach eng Kéier
eng Analys vun de Staatskonte gemaach, mee hat
ausser e puer klenge Verbesserunge keng Bean-
standungen. Fir weider Detailer verweisen ech op
mai schréftleche Rapport.

Ofschléissend soen ech lech Merci fir d'No-
lauschteren a ginn den Accord vun der CSV-F-
raktioun.

B Plusieurs voix.- Trés bien!

B M. Fernand Etgen, Président.- Merci villmools der
Madamm Rapportrice Diane Adehm.

An als éischte Riedner ass den honorabelen Har
Guy Arendt ageschriwwen. Har Arendt, Dir hutt
d'Wuert.

Discussion générale

B M. Guy Arendt (DP).- Merci, Har President. Merci
och dem Diane Adehm fir sdi schréftlechen a
méndleche Rapport. Ech mengen, hei kann ee fest-
halen, dass eng ganz grouss Transparenz vun de
Chiffere besteet, déi eis vum Finanzminister och
émmer virgedroe gi sinn. Dat ass begréissens-
waert. A mir kénnen dem Etat némmen zoustém-
men.

B M. Fernand Etgen, Président.- Merci villmools,
Har Arendt. An da wier et um honorabelen Har Dan
Biancalana.

B M. Dan Biancalana (LSAP).- Merci, Har President.
Och ech soen am Numm vun der LSAP-Fraktioun
der Madamm Adehm Merci fir hire méndlechen a
schréftleche Rapport. Ech mengen, et kann ee ganz
kloer hei erausliesen, dass 2020 en exzeptionellt
Joer war. Dat refletéiert sech effektiv och um
Niveau vun de Konten, déi mer virleien hunn,
wéssend awer, mengen ech, dass d'Projektiounen
anerer waren, wéi initial virgesinn, an den Ofschloss
och en anere war, wéi initial projezéiert: méi positiv.

An deem Sénn, mengen ech, och sditens der LSAP-
Fraktioun, ginn ech dann hei den Accord. Merci.

B M. Fernand Etgen, Président.- Merci, Har
Biancalana. An ech ginn d'Wuert weider un
d’'Madamm Djuna Bernard.

B Mme Djuna Bernard (déi gréng).- Merci, Har Pre-
sident. Och mir kénnen eis deem uschléissen, wat
gesot gouf. Villmools merci der honorabeler Diane
Adehm fir hiren ausféierleche Rapport. A mir droen
dést mat. Villmools merci.

B M. Fernand Etgen, Président.- Merci, Madamm
Bernard. An da ginn ech d'Wuert weider un den Har
Fernand Kartheiser.

B M. Fernand Kartheiser (ADR).- Merci. Just och
vun eiser Sait e grousse Merci un d’'Madamm Rap-
portrice. Ech mengen, et ass ndischt derbai ze
soen. Mir stémmen dat hei mat. Villmools merci.

B M. Fernand Etgen, Président.- Merci, Har
Kartheiser. An de leschten ageschriwwene Riedner
ass den honorabelen Har Sven Clement.

B M. Sven Clement (Piraten).- Merci, Har President.
Och vun eis e grousse Merci un d’'Rapportrice. Et
ass émmer eng interessant Aarbecht an der Kom-
missioun, fir sech dat heiten awer nach eng Kéier
ex post zu Gemitt ze féieren. Et ass sécherlech
keen onnétzen Exercice. An ech kéint mech deem
Wonsch vun der Rapportrice uschléissen, datt mer
déi LOLF endlech géifen ad acta leeé kénnen,
soudatt mer vldicht beim néachste Rapport net méi
dovunner schwidtze mussen. Mir wéerten et mat-
stémmen.

B M. Fernand Etgen, Président.- Merci villmools,
Har Clement.

D’Regierung huet d'Wuert, den Har Finanzminister
Pierre Gramegna.

Prise de position du Gouvernement

B M. Pierre Gramegna, Ministre des Finances.-
Merci, Har President. Ech fanken un, andeem ech
der honorabeler Madamm Adehm Merci soe fir de
Rapport, de méndlechen an de schréftlechen. Ech
mengen, et ass seelen, dass e Budget a senger Exe-
kutioun esou anescht ass wéi dat, wat virgesi war.
Ech soen dofir och garen der Commission d’exécu-
tion du budget Merci fir e gewéssent Versteesde-
mech fir déi Situatioun, déi awer ganz, ganz spe-
ziell ass an déi énnermoolt, wat fir eng Efforte ge-
maach gi sinn, fir dat alles ofzefierderen, souwuel
zu Létzebuerg wéi an all deenen anere Lanner.

Ech mengen, déi zwou Karzifferen, déi een hei
muss an d'Vitrinn stellen, sinn, dass mer 1,2 Mil-
liarde manner Recetté kruten zum engen an dass
mer 1,5 Milliarde méi Depensen hunn. Dat gétt och
deen Defizit vun 2,7 Milliarden amplaz en Defizit vu
700 Milliounen, deen ugesat war, wou mer, wa keng
Kris gewiescht war, och no bei enger schwaarzer
Null gewiescht waren.

Ech freeé mech, dass trotz dar Situation exception-
nelle, déi war, mer dat budgetsméisseg esou prop-

per wéi méiglech konnte maachen - wéineg Kriticke
vun der Cour des comptes, wat d’Argumentatiounen
ubelaangt, wat d'Transferten ubelaangt. Ech
mengen, dat si gutt Noriichten.

Ech freeé mech och, dass mer am Rapprochement
vun der |étzebuergescher Kontabilitéit vum Gesetz
vun 1999 eis émmer méi unnderen un de Systéme
européen de comptabilité vun Europa. Deen Enner-
scheed ass elo relativ kleng, dee war virdru vill méi
grouss. Mir stoussen elo awer bal op d’Limitten,
wéi een et ka komplett gldichmaachen. Mee elo
liese sech déi Zuele vun deenen zwee Systemer
awer ganz gutt en paralléle.

Zum Schluss géif ech lech dann op Ar Froen
antwerten. Also, effektiv hu mer mat ganz vill Ak-
ribie, an dat war ganz normal, lech alleguerten
d’'Mesuré geschéckt, mee mir hunn en fait kee
Resiimmee oder en fait kee Bilan gezunn. Ech
mengen, ech froe meng Ekipp, si sollen dat no-
schéisse fir d’lescht Joer an da soll et och d’'ndchst
Joer net vergiess ginn, enfin fir d'Joer 2020
gemaach ginn. Mee ech fannen, et war normal a
richteg, dass mer lech dat da schécken. Dir kritt dat
dann.

Beim Budget pour ordre hu mer och vill Efforte
gemaach, dat ass jo och gesot ginn, an dofir merci.
Zur LOLF soen ech lech ganz kloer: Dir kénnt dat
begruewen! Ech mengen, ech hat et awer schonn
d'lescht Joer gesot, mee ech hat et vlaicht ze vill
verschnorkelt gesot. Da soen ech et elo haut ganz
kloer: Dat kénne mer eis spueren!

An da wollt ech iwwert d’Autorisatioune vun den
Emprunte soen, dass sdit 2015 oder 2016 am Ge-
setz selwer steet, dass déi Emprunte kénne
gemaach ginn a gezu ginn am Joer selwer oder am
Futur. D'Onsécherheet besteet némme fir déi Period
virdrun, wou dat net spezifiéiert ginn ass.

Elo kann ee soen: Dann hu mer nach een, zwee Em-
prunten, wou et net kloer ass, mee ech mengen,
sdit 2015 oder 2016 ... D'nachst Joer kritt d'Regie-
rung d'Autorisatioun, vun esou ville Montante kén-
nen Emprunten ze maachen, an deen Emprunt ka
gemaach ginn an deem Joer selwer oder e bésse
méi spéit oder méi spéit. An déi Flexibilitéit brauch
d’Regierung och, dat hu mer natierlech an déser
Kris gesi vum leschte Joer.

Mee et ass och esou, dass mer versichen ze optimi-
séieren - wann Der mer nach just eng Minutt gitt -,
ze optimiséieren, wéini mer rembourséieren. Et
kann ee wielen, dass ee sechs Méint oder néng
Méint virdrun den Emprunt rembourséiert, well d'Si-
tuatioun op de Marchéé gutt ass. Och dofir brauch
een eng gewésse Flexibilitéit. A mir ginn och un -
an dat ass och eng Neierung, sait zwee, drai Joer,
mengen ech -, wa mer d'Autorisatioun fir dat Joer
duerno froen, dass mer d'Distinctioun maachen
téschent Emprunten, déi gemaach ginn, fir aner al
Emprunten ze rembourséieren, an Emprunten, déi
do sinn, fir den Defizit vum lafende Joer ze decken.
Déi Distinctioun maache mer och.

Mir hu vill méi Transparenz, wéi mer der jee haten,
an ech mengen, dass am Fong geholl keng richteg
grouss Problematik méi besteet.

Zum Schluss, ech ginn dervunner aus, dass dat hei
elo wierklech fir d'lescht ass, wou ech schwatzen,
géif ech géaren, Har President, ...

B Une voix.- D'Motioune kommen nach.

B M. Pierre Gramegna, Ministre des Finances.- Jo,
d'Motioune kommen, mee do wéert ech ndischt
driwwer soen. Hei um Pult wollt ech mengen
Ekippen am Finanzministére e grousse Merci soen,
an och der Inspection générale des finances; den
Direkter ass och hei. Ech soen em Merci fir déi phe-
nomenal Aarbecht, déi souwuel am Ministere wéi
an der IGF iwwer all déi Jore gemaach ginn ass,
apaart d'lescht Joer.

Ech krut, ech kann dat jo hei soen, oft Komplimen-
ter gemaach, dass ech esou didaktesch an esou
kloer wér. Mee dat ass Are Meritt! Wann Dir mer
d'Saachen net uerdentlech erklaert hatt oder nach
d'Dokumenter net ginn hatt, dann hatt ech dat net
kénne sinn. lech am Numm vun all deenen aneren e
grousse Merci!

(Applaudissements)

Ech géif och garen zum Ofschloss den Administra-
tiounen, déi dem Finanzminister énnerstinn, e
grousse Merci soen. Si maachen eng phenomenal
Aarbecht: d'Steierverwaltung, den Enregistrement -
ech nenne se, wéi mir se am geleefeschsten nen-
nen-, d'Douane an de Kadaster. Ech hunn déi
iwwert déi lescht Joren all ganz gutt kennegeléiert.
Déi schaffe wonnerbar.

Wann ech mam Ausland vergldichen, wat fir eng
Schwieregkeete se hunn, fir Steieren eranzezéien, a
wéi dat zu Létzebuerg fonctionéiert, ass et ganz
remarkabel. Ech wéll hinne vun hei aus e grousse
Merci ausschwatzen an hinne soen, dass et eng
Freed war, mat hinnen zesummenzeschaffen.

An zu gudder Lescht, Har President, géif ech garen
der Ekipp vun der Chamber, déi och hei vertrueden
ass, e grousse Merci soe fir all déi Joren. Ech

weess, ech war e béssen e komplizéierte Fall fir
eng Saach: Dat waren all meng Diae bei menge
Rieden, well dat komplizéiert ass an dat war vun
Ufank un net richteg geplangt. An do hutt Der mis-
sen Akrobatié maachen. Och dofir e grousse Merci.

B M. Fernand Etgen, Président.- Merci villmools
dem Har Finanzminister Pierre Gramegna. Dése
Punkt ass domat ofgeschloss.

Mir kommen elo zur Ofstémmung iwwert de Projet
de loi 7848. Den Text steet am Document parle-
mentaire 7848

Vote sur I'ensemble du projet de loi 7848 et dis-
pense du second vote constitutionnel

D'Ofstémme fankt un. Mir kommen elo zu dem Vote
par procuration.

B M. Sven Clement (Piraten).- Har President, bei
mir geet et net.

B Plusieurs voix.- O!
B M. Fernand Etgen, Président.- O!

B M. Sven Clement (Piraten).- Well een mech
gehackt huet!

(Hilarité)
Elo wollt ech lech ...
(Brouhaha)

B M. Fernand Etgen, Président.- De Vott ass ofge-
schloss.

De Projet de loi ass mat 57 Jo-Stémmen bei kenger
Nee-Stémm a bei kenger Abstentioun ugeholl. Dat
heescht, ech huelen un, datt dat sech nach no uewe
waert verbesseren.

(Hilarité)
Résultat définitif aprés redressement : le projet de
loi 7848 est adopté a I'unanimité des 60 votants.

Ont voté oui: Mmes Diane Adehm, Nancy Arendt
épouse Kemp (par M. Laurent Mosar), MM. Emile
Eicher, Félix Eischen (par Mme Diane Adehm), Paul
Galles (par Mme Martine Hansen), Léon Gloden,
Jean-Marie  Halsdorf, Mmes Martine Hansen,
Frangoise Hetto-Gaasch (par Mme Octavie Modert),
MM. Aly Kaes, Marc Lies, Georges Mischo,
Mme Octavie Modert, M. Laurent Mosar, Mme Viviane
Reding, MM. Gilles Roth, Jean-Paul Schaaf, Marc
Spautz, Serge Wilmes, Claude Wiseler et Michel
Wolter;

MM. Guy Arendt, André Bauler, Gilles Baum,
Mme Simone Beissel MM. Frank Colabianchi,
Fernand Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et
Mme Lydie Polfer;

Mme Simone Asselborn-Bintz, M. Dan Biancalana,
Mmes Tess Burton, Francine Closener (par
Mme Simone Asselborn-Bintz), MM. Yves Cruchten,
Mars Di Bartolomeo, Georges Engel, Claude Haagen,
Mmes Cécile Hemmen et Lydia Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain (par
M. Frangois Benoy), Chantal Gary, M. Marc Hansen,
Mme Josée Lorsché et M. Charles Margue ;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

MM. Sven Clement et Marc Goergen ;
Mmes Myriam Cecchetti et Nathalie Oberweis.

Freet d'Chamber d'Dispens vum zweete Vote
constitutionnel?

(Assentiment)
Et ass also esou decidéiert.

4.7878 - Projet de loi concernant le bud-
get des recettes et des dépenses de I'Etat
pour I'exercice 2022 [...]

7879 - Projet de loi relative a la program-
mation financiére pluriannuelle pour la pé-
riode 2021-2025 (suite)

Mir kommen elo zur Ofstémmung iwwert de
Staatsbudget fir d’Joer 2022, de Projet de loi 7878.
Den Text steet am Document parlementaire 7878'°.

Vote sur I'ensemble du projet de loi 7878 et dis-
pense du second vote constitutionnel

D'Ofstémme fankt un. Mir kommen elo zu dem Vote
par procuration. De Vott ass ofgeschloss.

De Projet de loi ass mat 31 Jo-Stémme géint 29
Nee-Stémmen ugeholl.

Ont voté oui : MM. Guy Arendt, André Bauler, Gilles
Baum, Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et
Mme Lydie Polfer;

Mme Simone Asselborn-Bintz, M. Dan Biancalana,
Mmes Tess Burton, Francine Closener (par M. Yves
Cruchten), MM. Yves Cruchten, Mars Di Bartolomeo,
Georges Engel, Claude Haagen, Mmes Cécile
Hemmen et Lydia Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain (par
Mme Djuna Bernard), Chantal Gary, M. Marc Hansen,
Mme Josée Lorsché et M. Charles Margue.

Ont voté non: Mmes Diane Adehm, Nancy Arendt
épouse Kemp (par M. Laurent Mosar), MM. Emile
Eicher, Félix Eischen (par M. Jean-Paul Schaaf), Paul
Galles (par Mme Martine Hansen), Léon Gloden,
Jean-Marie Halsdorf, Mmes Martine Hansen,
Frangoise Hetto-Gaasch (par Mme Octavie Modert),
MM. Aly Kaes, Marc Lies, Georges Mischo,
Mme Octavie Modert, M. Laurent Mosar,
Mme Viviane Reding, MM. Gilles Roth, Jean-Paul
Schaaf, Marc Spautz, Serge Wilmes, Claude Wiseler et
Michel Wolter;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

MM. Sven Clement et Marc Goergen ;
Mmes Myriam Cecchetti et Nathalie Oberweis.

Freet d’Chamber d'Dispens vum zweete Vote
constitutionnel?

(Assentiment)
Et ass also esou decidéiert.

Mir kommen elo zur Ofstémmung iwwert d'Pro-
grammation financiere pluriannuelle, de Projet de
loi 7879. Den Text steet am Document parlemen-
taire 78792

Vote sur I'ensemble du projet de loi 7879 et dis-
pense du second vote constitutionnel

D'Ofstémme fankt un.
B Une voix.- Oui!

B M. Fernand Etgen, Président.- Mir kommen elo zu
dem Vote par procuration. De Vott ass heimat ofge-
schloss.

An och dése Projet ass bei 31 Jo-Stémme géint 29
Nee-Stémmen ugeholl.

Ont voté oui : MM. Guy Arendt, André Bauler, Gilles
Baum, Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et
Mme Lydie Polfer ;

Mme Simone Asselborn-Bintz, M. Dan Biancalana,
Mmes Tess Burton, Francine Closener (par M. Yves
Cruchten), MM. Yves Cruchten, Mars Di Bartolomeo,
Georges Engel, Claude Haagen, Mmes Cécile
Hemmen et Lydia Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain (par
Mme Josée Lorsché), Chantal Gary, M. Marc
Hansen, Mme Josée Lorsché et M. Charles Margue.

Ont voté non: Mmes Diane Adehm, Nancy Arendt
épouse Kemp (par Mme Diane Adehm), MM. Emile
Eicher, Félix Eischen, Paul Galles (par Mme Martine
Hansen), Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch (par
Mme Octavie Modert), MM. Aly Kaes, Marc Lies,
Georges Mischo, Mme Octavie Modert, M. Laurent
Mosar, Mme Viviane Reding, MM. Gilles Roth,
Jean-Paul Schaaf, Marc Spautz, Serge Wilmes,
Claude Wiseler et Michel Wolter ;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

MM. Sven Clement et Marc Goergen ;
Mmes Myriam Cecchetti et Nathalie Oberweis.

Freet d'Chamber och hei d'Dispens vum zweete
Vote constitutionnel?

(Assentiment)
Et ass also esou decidéiert.
Motions

Da kéime mer zur Diskussioun respektiv dem Vott
vun de Motiounen, déi am Kader vun de Budgetsde-
batt deposéiert gi sinn.

Motion 1

Fanke mer u mat der Motioun Nummer 1 vun der
ADR, wou et drém geet, fir d'Kdschte fir d'Wunnen a
fir d'Energie an den Indexwuerekuerf mat opzehue-
len. Freet nach een d'Wuert zu déser Motioun? Den
Har Gilles Baum.

B M. Gilles Baum (DP).- Merci fir d'Wuert, Har Pre-
sident. Ech stelle fest, dass d'Regierung opgefuer-
dert gétt, d'Kaschte fir d'Wunneng a fir d’Energie op
eng realistesch Manéier an den Indexwuerekuerf
mat opzehuelen. Da ginn ech dervun aus, dass
d’ADR der Meenung ass, dass et am Moment net
realistesch ass, wéi et am Wuerekuerf ass a wéi et
och vum Statec verrechent gétt.

D’Energie ass schonn am Wuerekuerf - an dat ass e
puermol ugeklongen -, well déi Indextranche, déi elo
erfall ass, ass eebe grad duerch d'Energiepraisser
erfall! Dofir - wéi soll ech soen?-, ech sinn elo e
bésse verwonnert, wann hei gesot gétt, d'Energie
misst an de Wuerekuerf kommen, obscho se dran
ass.

Och d'Wunnen ass am Wuerekuerf. Do gétt et eng
Rei Héllefen. TVA-Logement ass eng, d’Aide au
loyer ass eng.

Ech wollt lech awer soen, an ech soen dem André
Bauler Merci, dass e mer déi Zuelen erausgesicht
huet: De Logement, d'Waasser, d'Elektrescht an de
Brennes, déi sinn zu 12,3 % am Wuerekuerf vertrue-
den. Den Ameublement, d'Ekipementer an den
Entretien dovunner sinn zu 10,5 % am Wuerekuerf
vertrueden.

Ech mengen, dass mir déi heite Motioun net kénnen
unhuelen. Dat wéert ech op alle Fall menger Frak-
tioun proposéieren.

B Plusieurs voix.- Trés bien!

B M. Fernand Etgen, Président.- Merci villmools,
Har Baum. Da kénne mer zum Vott ...

(Interruption par M. Fernand Kartheiser)

Nee, den Har Kartheiser als Auteur freet nach
d'Wuert.

B M. Fernand Kartheiser (ADR).- Jo merci, Har Pre-
sident. Ech wollt just soen, ech wéll lech e béssen
iwwer d'Geschicht vun der Motioun schwétzen a
meng Gefiller dobdi, ...

(Brouhaha)
... well ech hat mech e béssen ...
B Plusieurs voix.- 0!

B M. Fernand Kartheiser (ADR).- Jo, jo, et ass eng
ganz emotional Saach gewiescht, wésst Der, well
ech hat mech e bésse genéiert. Ech wollt d’Kol-
leege vun der LSAP net a Verleeénheet bréngen,
well den Ursprung vun der Fuerderung ass beim
OGB-L. An dofir hat ech geduecht elo, d’'LSAP géif
hei wéi ee Mann oder eng Fra - ech weess net, wéi
een dat haut genee ausdréckt - opstoen a soen:
,Ma, dat doten ass eng gewerkschaftlech Fuer-
derung, déi eis ganz no um Haerz lait! Dat énner-
stétze mir an dar Formuléierung.”

Ech stelle fest, dat ass elo net de Fall. Mee bon, mir
bekennen eis op jidde Fall heizou, inklusiv der
Kuelendioxidsteier an anere Facteure vun Energie a
Logement, déi mer gar an désem Index hatten.

Ech huelen zur Kenntnis, datt et dés Kéier dann
nach net geet. Villmools merci.

B Une voix.- Wann et schonn dran ass, dann ...

B M. Fernand Etgen, Président.- Merci, Har
Kartheiser. Da kénne mer zur Ofstémmung vun
déser Motioun kommen.

(Interruptions)

Vote sur la motion 1
D'Ofstémme fankt un.

B Plusieurs voix.- Non!

B Plusieurs autres voix.- Oui!

B M. Fernand Etgen, Président.- Mir kommen elo
zum Vote par procuration. De Vott ass ofgeschloss.

Dés Motioun ass bei 25 Jo-Stémme géint 32 Nee-
Stémmen ofgeleent. Mir mussen dat korrigéieren.

Résultat définitif aprés redressement : la motion 1
est rejetée par 27 voix pour et 33 voix contre.

Ont voté oui: Mmes Diane Adehm, Nancy Arendt
épouse Kemp (par M. Jean-Paul Schaaf), MM. Emile
Eicher, Félix Eischen, Paul Galles (par Mme Martine
Hansen), Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch (par
Mme Octavie Modert), MM. Aly Kaes, Marc Lies,
Georges Mischo, Mme Octavie Modert, M. Laurent
Mosar, Mme Viviane Reding, MM. Gilles Roth,
Jean-Paul Schaaf, Marc Spautz, Serge Wilmes,
Claude Wiseler et Michel Wolter;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

Mmes Myriam Cecchetti et Nathalie Oberweis.

Ont voté non : MM. Guy Arendt, André Bauler, Gilles
Baum, Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et
Mme Lydie Polfer;

Mme Simone Asselborn-Bintz, M. Dan Biancalana,
Mmes Tess Burton, Francine Closener (par M. Yves
Cruchten), MM. Yves Cruchten, Mars Di Bartolomeo,
Georges Engel, Claude Haagen, Mmes Cécile
Hemmen et Lydia Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain (par
Mme Josée Lorsché), Chantal Gary, M. Marc
Hansen, Mme Josée Lorsché et M. Charles Margue ;

MM. Sven Clement et Marc Goergen.
Motion 2

Da komme mer zur Motioun Nummer 2. Do geet et
am Fong geholl drém fir ze fuerderen, datt d'Regie-
rung soll am Joer 2022 fir d'Budgetsjoer 2023 een
ausgeglachene Budget an der Administration cen-
trale virleeén. Wie freet d'Wuert zu déser Motioun?
Den Har Gilles Baum.

B M. Gilles Baum (DP).- Merci. Ech mengen, vun
déser Sdit hei ass géschter vun all de Riedner gesot
ginn, dass mer wélle weider massiv investéieren,
dass mer keng Austeritéitspolitik wélle maachen.

Mir setzen op Investissementer, mir setzen och op
Wuesstum. Dat garantéiert eis a generéiert nei
Recetten. Dat féiert awer och derzou, dass Leit, déi
elo keng Aarbecht hunn, eng Aarbecht kréien.

Also ech weess elo wierklech net, wat ech heimad-
der soll maachen. Well d’Leit, déi eng Aarbecht
hunn, dass déi se behalen ... Den ausgeglachene
Budget an och op nei Scholde verzichten ass net
onbedéngt wierklech déi absolutt Premiss. Mee
d'Premiss ass, dass eis Betriber dréien. D'Premiss
ass, dass eis Ekonomie dréit. D’Premiss ass, dass
eis Leit eng Aarbecht hunn. An dofir wéert ech
menger Fraktioun proposéieren, déi heiten och net
matzedroen.

B Plusieurs voix.- Tres bien!
B M. Fernand Etgen, Président.- Merci, Har Baum.

Da kénne mer och zum Vott vun déser Motioun
kommen.

Vote sur la motion 2

D’Ofstémme fankt un. Da komme mer zum Vote par
procuration. De Vott ass ofgeschloss.

Dés Motioun ass bei 4 Jo-Stémme géint 56 Nee-
Stémmen ofgeleent.

Ont voté oui : MM. Jeff Engelen, Fernand Kartheiser,
Fred Keup et Roy Reding (par M. Fernand Kartheiser).

Ont voté non : Mmes Diane Adehm, Nancy Arendt
épouse Kemp (par M. Laurent Mosar), MM. Emile
Eicher, Félix Eischen, Paul Galles (par Mme Martine
Hansen), Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch (par
Mme Diane Adehm), MM. Aly Kaes, Marc Lies,
Georges Mischo, Mme Octavie Modert, M. Laurent
Mosar, Mme Viviane Reding, MM. Gilles Roth,
Jean-Paul Schaaf, Marc Spautz, Serge Wilmes, Claude
Wiseler et Michel Wolter ;

MM. Guy Arendt, André Bauler, Gilles Baum,
Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et
Mme Lydie Polfer;

Mme Simone Asselborn-Bintz, M. Dan Biancalana,
Mmes Tess Burton, Francine Closener (par M. Yves
Cruchten), MM. Yves Cruchten, Mars Di Bartolomeo,
Georges Engel, Claude Haagen, Mmes Cécile
Hemmen et Lydia Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain (par
Mme Djuna Bernard), Chantal Gary, M. Marc Hansen,
Mme Josée Lorsché et M. Charles Margue ;

MM. Sven Clement et Marc Goergen ;
Mmes Myriam Cecchetti et Nathalie Oberweis.
Motion 3

Da kéime mer zur Motioun Nummer 3, wou gefrot
gétt, fir groussziigeg finanziell Héllefe fir Liewens-
schutzorganisatiounen am Staatshudget ze ver-
ankeren. Den Har Gilles Baum direkt.

B M. Gilles Baum (DP).- Ech wollt soen, dass déi
Organisatiounen elo schonn énnerstétzt ginn an
dass mir och elo net wierklech gesinn, firwat mer
hei sollten ee bevorzuge par rapport zum aneren.
Mir wéllen hei keng Extrawurschte broden. An dofir
proposéieren ech menger Fraktioun, och déi heiten
net matzedroen.

B Une voix.- Trés bien!

B M. Fernand Etgen, Président.- Merci, Har Baum.
Da ginn ech d'Wuert un d’Madamm Martine
Hansen.

B Mme Martine Hansen (CSV).- Jo, merci, Har Pre-
sident. Ech wollt froen, ob mer se net kéinten an
d’Kommissioun kréien, fir eng Transparenz vun
deenen Organisatiounen ze kréien u sech, déi
Baihéllefe kréien. Ech hat dat ndmlech och gefrot
beim Environnement. Do hu mer et och nach net
kritt: Wéi eng Verdiner ginn do &énnerstétzt, aner
net?

An hei steet dran, déi eng géife kaum vum Staat
énnerstétzt ginn a si hatten elo gar eng grousszi-
geg finanziell Héllef. Also, ech weess net, wat
,kaum" heescht, ech weess och net, wat ,grousszii-
geg” heescht. An ech weess virun allem net: Wéi
eng Organisatioune ginn énnerstétzt a wéi eng
kréie wéi vill?

Duerfir war meng Propos, ob mer se net kéinten an
d’Kommissioun kréien. Wann dat net de Fall ass,
dann enthale mer eis heibii.

B M. Fernand Etgen, Président.- Merci villmools,
Madamm Hansen. Ass nach eng Wuertmeldung
do? Den Har Sven Clement.

B M. Sven Clement (Piraten).- Jo merci, Har Pre-
sident. Dat heiten ass jo eng Motioun, wou ee vill
derzou soe kann. Ech fannen, de Gilles Baum huet
et gutt resuméiert. Mee dat Wichtegst ass vlaicht:
Wann een esou eppes géif stémmen, da muss een
et jo awer ganz konsequent soen an da muss een
och fir déi psychologesch Ennerstétzung vun deene
Leit antrieden, déi vldicht e Bébee verluer hunn, e
Kand verluer hunn, an och fir déi antrieden, déi sech



